             本冊特殊e台語漢字          ( 拜託各位熟記,來增加閱讀速度 )

佇 ( di3 ,在)                   肖認,肖捌 ( sio…相認,相識 )
吓凍,吓曉 ( e…能夠, 知道 )    乏搭,逗搭 (hada45缺失,完善)
也叨 ( adr16, 話說…  )         ..仔..矣..也 (...a5  ...a5  ...a5 )
佮,欲 (ga..和, ve要 )           呤, 爾 ( nia6…的時候, 而已 )
遂,煞 (sua於是, 結束 )         也呾,淡薄也( adaa話說…,一些)
叨是, ..著 ( drsi33就是, …dir )    謳咾  ( rlr 64 稱讚 )
茲, 遐 (zia 這, hia那 )          僬,甚  (ziau2全, siuu太..唸箱)
逶  ( ui4 從…到 )              撟摵 ( ciaucek31 處理 )
徙來,踅街 ( sua..遷至 ,se3..繞街)  蹛佇 (duadi43 住在…)
揙做 ( 變做 )                顛誕 (音定擔 ,…差錯 )
逐工,逐傢  ( dak..每天,大家 )    拄著 ( dudir45 碰到..)
毋是,毋閣,毋但(m..不是不過不僅) 赫尼… ( hiani 43 那麼… )
迭迭 ( 音錠錠, 經常 )           踦起 ( kiaki34 居住 )
時瞬, e瞬呤 (時候, …話說 )      干礁  ( ganda66僅僅 )
熟似 ( seksai36熟識 )          自那,簡那 ( 於是就…, 好像 )
這是,即款,迮尼好 (ze這是, zit這種 , zia這麼好)  夯(qia2 ,舉,昇)
宛那 ( wana61 仍是 )            袂使,袂凍 (vuesai不可; 不能)
臹好 ( zyhr34 ,很好 )             嗯才… ( mzia 31 , 於是乎…)
規工,規傢 (整天,全家人 )        猶, 抑是 ( ia , iasi 13或是 )
….兮 (…的 , ei高音 )           洶洶 ( hion…32, 突然 )
阮,咱(含對方) (qun4,lan4我們)      啥乜 ( symi 15什麼 ) 

             台語版   譯者 序         黃元興
                                             
                即本冊「六十回憶」是台南名醫韓石泉,個人逶日本時代到戰後e回憶錄,記錄伊少年真珍貴e歷史資料,價值連城,原文以文言文書寫,生動有力,真正磊斗(美好),落尾也(a),又閣經過尹公子韓良俊醫師e詳細註解,攏總四五百條e考證資料,互咱進一步了解古早e代誌;全冊除了舊時代e記錄以外,上介互人欣羨,叨是尹兜規口灶,嗣大嗣細,充滿了祥和溫馨,天倫之樂,真美妙真慈愛e畫面安呢.
                 韓良俊醫師,是我大學時代e老師,四十冬前,我佇臺大實習e時瞬,受伊真大e照顧,伊摯接人緣,忠厚客氣,做代誌鼎真拍拼,「一絲不茍」 ,是我一世人上介欽佩e師長; 另外一層代誌,互我真感動,叨是二十外冬前,有一陣文化人,佇淡水真理大學,討論台語文學e時瞬,洶洶遂發現咱醫界e韓醫師,嘛出現佇現場,「萬綠叢中一點紅」,互我真著驚真意外,我才知影,噹時也(原來)韓P佮我仝款,對咱台語文化真重視, 二三冬前,佇景福館新春團拜時瞬,有講到欲出版韓石泉「六十回憶」台語版e代誌,承蒙伊無棄嫌,交代小弟試看覓咧,互小弟感到真光彩叨著.毋閣真歹勢,拖拖沙沙,一直延遷到即嗎.
                 小弟逶35歲研習台語文學,到即嗎大約三十冬,用心計較為咱台語文學拍拼,出版十外本冊,累積一寡經驗,希望即本冊吓凍寫好勢,達成任務,各位先進,若準發現無妥當e所在,才拜託恁給阮指導牽成一下,感謝!     www.gadang.com.tw                                                                                                                                                                                           元                   元興  敬白    2016夏,北投              

       望春風 〜 二度文藝復興        林衡哲

                            1.
 
                文化是一个民族e樹根, 樹根若挽吓牢(ediau32)穩, 枝葉定著吓湠開, 吓旺盛, 咱民族吓凍來延續 ,佮(ga)文化吓凍來傳承, 仝款是噯枝葉肖(sio6相)連, 粘甲峇峇峇(va6密接)叨著.

                 今仔日台灣, 吓凍(edang34)有經濟奇蹟, 互咱佇(di3)全世界至揚,嘛吓凍創造政治奇蹟, 佇華人世界真光彩, 抑毋閣呢 ,真拍損, 近來咱e文化根基, 遂一點一滴咧消身流失,代誌e源頭, 叨是咱e教育佮媒體界有偏差, 一四界(gue3)安呢充滿著大中國意識, 欠缺咱台灣文化優先e傳統, 又閣規社會, 攏是潦落愛錢看錢e功利主義, 致使講咱茲(zia)少年輩, 迷失了人生e方向, 社會上咱茲離離酷酷爛敗東西, 遂漸漸來侵害尹e心靈佮志氣.

                所以講, 咱噯逶(ui4 從..)文化e樹根, 掠互伊緪緪緪(an2緊), 來推拺(sak)咱即个時代”台灣人文主義”再生運動, 以「台灣優先」精神, 開創國際化, 人文化, 本土化e台灣新文化, 互咱期待21世紀e台灣, 吓凍haa3入去「文化奇蹟」e路途, 來做為第二擺文藝復興e發源地安呢甡(anesii 這般, 語尾助詞) .
                  
                                         7

                為著欲互咱台灣文化, 吓凍延續佮湠開, 互咱後一代, 有一个真理想, 真好勢e成長環境, “望春風出版社”夯(qia2 舉) 起「台灣優先」e文化理想, 決定出版 [望春風文庫] 用心計較, 全力潦落推廣文化藝術活動, 來提昇全民e精神佮生活水準.

                 1983, 阮佇美國, 催生台灣文庫, 建立了台灣傳統文學e新傳統, 1998落葉歸根, 徙(sua4)返來血跡地, 佇台灣閣成立春風出版社, 繼續出版傳記名著佮文化名著; 另外又閣映望, 吓凍來結合各界關心社會, 疼惜文化資產e理想主義者, 共同來投入,互即層真有意義e文化重建工程, 吓凍共眾兄弟含心gap命, 肖媵(tin6)肖拼, 互伊勃穎(ii4幼芽)甡湠, 互伊金光摪摪滾安呢.

                安呢才吓凍互咱後一代e孖孫, 做到文化吓牢底, 有現代國際文化觀, 佮充滿愛惜鄉土e精神; 借由文化素養e提昇, 來淨化社會風氣, 互咱台灣地, 吓凍揙作東方文化e精神好所在.

                  重現台灣史真言
              再顯台灣人尊嚴      莊永明
                                      2.

                 二十冬前, 我佇自立晚報「本土副刊」,主持「鄉土紀事」專欄, 頭尾攏總三冬. 根據主編向陽e講法, 即个專欄是副刊上介受歡迎, 嘛是連載上久e之一, 有即个光彩榮幸, 互我真歡喜, 感謝彼時大力支持e良師益友, 逐傢 (大家) 分享成果,  尤其是咱韓良誠韓良俊賢昆仲, 上介幫忙 .

      鄉土紀事 專欄,落尾也合編做一本冊, 以 台灣紀事 上下兩冊出版, 即本冊佮「台灣第一」,「台北老街」,「台灣鳥瞰圖」揙( bii4變)做我e招牌冊, 台灣紀事, 伊牽涉著咱台灣史e範圍卡深闊, 毋閣(mgr31可是)伊書寫e年代, 以日本時代為主要內容, 戰後e資料卡毋敢寫 ,也叨(adr因為)相關e資料, 來源困難, 而且各方面e解釋權無仝款, 有真贅叨噯重新來界定研議, 來改變解讀e內容 .    

       彼个年代, 時空背景, 言論限制真緪(an2緊), 史料有時瞬互人挑工來掩坎; 另外有時瞬, 時代見證人受訪問e時, 考慮著身家安全, 佇談吐e中間, 迭迭言詞閃避喭嚶唔, 真奧(難)得著實情, 致使講, 佇姑不而衷以上, 真正認真, 真正拍拚, 去走尋(cue6 )一寡猶吓凍「活用」, 闌珊(零星)殘存e史料, 來研究安呢爾爾 (nia6 ).     
                          9
                                         
                韓石泉博士, 佇1956出版e「六十回憶」,定著是我長年來,所祈求e珍貴資料, 毋閣即本冊卡特別, 一般e冊店尋袂著; 彼時瞬, 佮韓醫師厝內無熟似, 心肝內咧想, 洶洶沖磅給人要求, 毋知人伊有啥反應抑無? 有一絲絲damdam14, 落尾也(a), 無想著, 消息一路肖傳;  韓家知影呤(nia6) ,自那主動寄來一本含「六五續憶」e「六十回憶」再版冊互我, 即款熱情e款待, 真正感心, 時間雖然真久矣, 毋閣我宛那記牢牢咧, 彼噹時也, 一下拆開書冊呤, 心情是爽甲叫毋敢! 

     「六十回憶」傳記e作者, 毋但(mna33不僅)詳細紀錄伊e家世,讀冊, 結婚, 行醫, 卦伊佇日本時代, 參加非武裝抗日, 民族運動e心路歷程, 等等東西; 另外又閣對戰後, 潦落政治界, 一寡無爽快e經驗, 伊有所跋(bua3)白, 伊有所批判安呢甡, 實在講起來, 即本回憶錄, 除了頂頭e資料以外, 另外有一个真正優秀e特點, 真值咧咱慢慢也(a), 來給體會佮品味欣賞, 冊中所紀錄e家庭親情, 溫馨, 祥和, 客氣有禮數, 真正互人欣羨, 互人嚮往依偎(wa4), 毋閣呢, 真拍損, 石泉博士無得著高壽長歲頭, 致使伊對茲嗣細, 親情e逗陣佮紀錄,袂凍繼續給延續落去 .                                            
                                        3.

      韓石泉佇e「六十回憶」內面, 有二擺寫著「恍如隔世」e字句,頭一擺是初光復時, 一直回想著, 日本殖民政權五十冬, 毒害台灣地e怨恨, 即聲得著消透, 真感慨; 第二擺是伊講著228事變了後, 省議會e同事, 有e死, 有e關, 抑是
                                         10          
                             
 有e拘掠中, 致使講開會時, 出席e人數離離落落, 真尐(少)人, 互逐傢閣再開會時, 真正感慨 !

                「恍如隔世」即句話, 落尾也(a), 互真贅台灣歷史家, 來引用228事變e「形容詞」, 也叨(adr16因為)彼時是一个禁忌e時代啊! 佇彼个「代誌複雜, 講袂清, 講毋捌, 解釋袂好勢」e艱苦年代, 真歹講話啊! 即句話真正傳神, 閣真起磅, 莫怪講, 「六十回憶」即本冊, 雖然無大本, 毋閣伊吓凍來解讀, 部份白色恐怖時代, 所來管制嚴厲e歷史謎霧, 實情.

     韓石泉博士佇1929, 設立「台南韓內科」, 即間彼噹時特別號做「專科」e診所, 真正有歷史性, 咧搶頭香e模範, 也呾(adaa話說) 嘛即欲八十冬矣, 歷史真悠久; 現主時, 韓氏家族宛那佇台南市民權路, 繼續經營韓內科, 真正變做是咱台南鄉親共同e記池安呢 .

      吓記咧1989年, 韓內科創業六十周年e時瞬,咱韓家e嗣細,蹛佇海內外九位孖兒, 含第三者代第四代, 含二位美國籍孫媳婦, 大約五十人, 分別由世界各所在趕返來, 規傢人團圓心適, 來舉辦韓石泉博士e追思家庭禮拜, 我真榮幸受邀請, 佇現場做追思演講, 看著韓氏家族, 大大細細, 仝心仝德, 合和團結, 真正感心叨著, 韓氏家族, 毋但是對過往e嗣大, 忖著永遠e孝思, 而且對咱鄉土, 宛那有深厚e敬意; 我佇演講中間, 所講起即段話句, 算起來, 這毋但是對韓家e賀詞爾, 嘛是「歷久彌新」,永遠e言語安呢.  (追思演講用台語)

                咱e祖先, 留互咱逐傢一句心適e俗語 「人大分傢;樹大分枝」, 出外拍拚, 出外發展, 是咱海洋民族e個性, 嘛是本性; 今仔日, 韓家e子弟, 有e踦(kia3)台灣, 有e踦海外, 湠開佇地球東西二粒半球頂面, 成家立業, 而且每一个人, 攏有迮尼大e成就, 實在是真互人欣羨; 一叢樹仔大叢了後, 分枝甡葉, 結耔, 樹仔影吓愈來愈大, 根嘛吓愈來愈深, 毋閣呢, 樹枝是吓徙動, 人e心靈之根, 永遠固定佇一塊土地頂頭, 逐傢有機會, 倒返來台灣即粒島嶼, 咱即塊家園之鄉, 血跡之地, 這是韓家e根, 也叨是美麗島e根 . 

                「六十回憶」為咱台灣歷史, 再現出實景e代誌,嘛 為咱台灣人再出顯尊嚴 ,長久以來, 互咱學術界有即个共識, 此本冊已經絕版真久矣,1997韓家子弟, 為著紀念韓石泉博士, 出世週年紀念, 有決定欲修正再版, 而且閣增加尹三女韓淑真e英文譯本, 用漢字佮英文對照e版本來出版, 有影互咱真給歡喜叨著 .

                毋閣呢, 真拍損, 韓氏兄弟, 落尾也(a)決定: 由我重來新寫另一本傳記「韓石泉醫師e生命故事」(2005遠流出版) ,即聲出版六十回憶e代誌, 遂暫時來停止, 呾(daa話說)即嗎韓良俊, 將尹老父e遺作「六十回憶」一句一辭來給解讀分析, 互韓石泉e生命史佮歷史演進, 來gap做一下, 真正是好事一層, 做為韓良誠韓良俊e敬友, 亦是台灣省文獻委員會所策劃 “台灣先賢先其中e第一本冊「韓石泉傳」e作者, 我聖聖無第二句, 來答應給寫序, 而且期待第三版e「六十回憶(韓良俊 詮釋註                                                   1                        12
                                        
              解), 含我接受韓家贊助, 寫佇1998二月完稿e台灣醫療史安呢, 茲e代誌, 毋但是來造成台灣醫界e人文歷史, 嘛是吓凍為咱台灣歷史e圍牆, 閣再砌一塊永恆e磚石安呢 .

                



                   …原稿寫佇1997年9月25日, 2008年9月23日高鐵途中,    修改序文 …….

                 





                                         







                                        13


                                        

                為韓石泉醫師 六十回憶 作序
                    -賴其萬-
                   4.
佇「健康世界」雜誌內底, 斷斷續續, 有看著韓良俊教授,連載真贅期e “韓石泉醫師六十回憶”, 心肝頭一直有咧感覺, 即本冊最後一定噯gapgap做一本來出版, 才袂枉費韓教授, 介紹尹父親互國人, 所用e苦心; 真歡喜, 佇連載剛(daa2)結束呤(nia6), 我猶袂赴向韓教授建議進前, 叨接著伊叩電話來,講即欲逶(ui4)茲文稿, 付印成一本書, 順續嘛邀請我, 為即本冊寫序, 聽煞呤呤, 我馬上義不容辭, 真誠懇给答應落來.

    事實上, 韓石泉醫師e大名, 透過歷史學家莊永明e大作”韓石泉醫師e生命故事”佮尹公子良誠良俊兩位教授, 佇醫界,齒科界真出色e表現, 已經是眾人攏謳咾甲逐舌e典範人物, 也呾即本出自韓醫師親筆e自傳, 對遐有興趣, 來了解日本時代佮國民政府, 接收以後台灣社會, 佮醫界方面e歷史者, 即本冊伊吓凍, 提供豐富e第一人稱e觀察紀錄 .
尤其即本冊,寫作e中間,又加入去, 自細漢長年陪伴身邊e孖兒, 為冊中間內容細節, 解釋甲盡磅逗搭, 互咱茲讀者吓
                            14
 凍對彼時e時空背景, 閣卡熟似佮了解, 坦白講, 彼時我咧讀健康世界連載e時瞬, 叨發現有e所在, 若準毋是韓教授e註解, 我叨無法度了解, 抑是誤解 ;尤其我本身毋捌(識)日文, 嘛毋是出世佇日本時代, 韓教授引經據典e詳細註解, 有影幫忙真贅安呢 . 

   也叨(因為)有迮贅豐富e寶貴註解, 互我佇韓教授來邀稿e時瞬, 真正想欲給(ga5)問講「到底是本文,抑是註解」佗一个字句卡長? 韓教授e回答, 宛那互我留落真深e印象, 「大慨家父e本文是六萬字, 我e註解差不多三萬字」 .

   自來我對韓石泉e做人, 行醫, 從政, 教育, 慈善方面e作為, 真佩服, 佇過去, 為莊永明先生大作「韓石泉醫師e生命故事」, 所寫e序文, 佮當代醫學雜誌「每月一書」專欄, 紹介彼本冊e時瞬, 叨已經寫盡我個人, 對韓石泉醫師e崇拜, 佇茲, 我無噯閣再加了喟力來描寫, 即嗎我受邀稿來給韓石泉醫師「六十回憶」寫序時, 認真講, 我噯深深來紹介, 來為本冊添加光彩e韓良俊公子, 講幾句仔話 .

   韓教授是台大牙醫系, 退休e資深教授; 伊對咱台灣齒科界佮教育界e貢獻真大, 逐傢看現現, 我嘛真有福氣, 佮伊踮衛生署e委員會逗陣過, 伊彼款分辨善惡, 執著是非, 毋驚強權e氣魄, 真正感心; 卡早伊承受真大e壓力以上, 宛那堅持立場, 為著檳榔對口嘴e傷害, 大力宣傳, 深深受著醫界來敬重 .

搪(dng6正)噹讀著即本韓石泉, 韓良俊二位醫師父子,聯手所寫e大作時, 深深感受著, 即本冊再度見證著我卡早e看法,叨是老父e作為上吓凍影響孖兒日後e做人佮態度, 今仔日真贅人煩惱「世風日下,人心不古」,實在講, 一切宛那噯家己親身拍拚潦落, 來做模換範, 嗣大若做了有起, 嗣細定著有遵循, 抑無, 若戆戆(qon6傻)也, 期待社會佮學校來改善, 安呢效果無倘外好叨是 .

   由即本冊, 咱吓凍看著, 毋但是韓石泉醫師本人, 對人一事一物e看法, 另外嘛看出韓良俊教授, 用心計較真認真來落註解, 體會著嗣大模範e傳承, 吓對社會教育e意義, 本人佇茲以上介誠懇e心情, 來推薦即本父子連心所出版e好冊.

               家父佮我           韓良信

                           5.

  我細漢e時瞬, 阿爸佇日本熊本醫科大學, 咧從事研究, 阮規傢人, 蹛佇熊本市新屋敷町; 有一工,我咧張(哭求)咧嚎, 張欲買「一年生」(給一年級學生讀e月刊)e書冊, 害阮老父佇真寒冷e暗暝, 行路去買書; 這已經是七十冬前e代誌矣,一直到今仔日, 我宛那真歹勢叨著 .

   我讀二年級e時瞬, 家父完成博士論文; 阮規傢人搬返來故鄉台南市, 彼時, 三舅推荐尹母校末廣公學校(即嗎進學國小)互阮讀, 毋閣米田龜太郎校長有咧講, 我e日語赫尼好, 應該去讀南門小學校(日本人小學)卡好勢, 阿爸恐驚也我即个軟zy4囡仔, 去互日本學生給凌治, 自那一直拜託米田校長, 交涉幾落月日, 落尾也才撟(ciau3)好勢, 南門小學校, 踦位佇末廣公學校佮阮兜中間, 放學e時瞬, 二个學校e學童, 不時見面叨吓冤傢肖扑(打), 好佳哉我無進南門小學校, 抑無, 我真正為難, 真感謝老父為我走蹤幾落回 .

  1945, 3月1日, 美軍頭一擺大轟炸台南市, 阮兜e踦傢, 完全毀滅燒了了, 彼暝阿爸單獨留佇台南市, 來尋(cue3)阮大姊, 第二工才知影, 大姐欲去女子救護隊e半路中, 佇朋友兜不幸身亡, 阮兜其他e人行路閃空襲, 離開台南市,佇半路斡頭一下看, 市區一大遍烏暗中, 火燄沖天       17                               驚死人, 真正親象地獄圖, 已經六十外冬前e代誌, 即幅圖相, 一直烙印佇頭殼中 .

  阮本來欲躲去韓內科職員e故鄉「土城仔」,毋閣阮行到本淵寮時, 拄著吳楷蔭氏, 伊講本淵寮遐無醫生, 邀請阮留落來, 阮逐工踮庄腳耍(sng4) ,無學校倘讀, 閣卡無畢業典禮; 有一工, 阿爸洶洶來疏開地, 講台南二中, 有入學考試, 叨cua3我返去台南市, 寄蹛踮阿爸尹好朋友, 王受祿醫師尹兜, 無想著第二工(3月17日) 遂拄著, 美軍第二擺大轟炸台南市, 父仔孖雙人躲(vi4)佇防空壕內底, 彼時我感到, 防空壕真大力振動一下, na親象前後搖擼一公尺外, 心肝頭一直咧唸, 佳哉猶活咧, 猶活咧, 死嘛欲佮老父死仝窟哩 .

  即擺入學考試, 遂拄著空襲, 無法度筆試; 阮佇防空壕e內底, 一个一个夆叫出去口試, 我吓記咧一條幾何題, 考試官先畫好一張幾何圖形, 逶長du6(方)形一邊中點, 佮對邊e頂點連起來, 續落才閣逶頂點, 連接對角線, 就吓出現一个三角形, 問即个三角形, 佮長du6形面積e比例 .

   我e性情卡「鈍」, 對考試自來叨毋捌緊張過, 無給加想,叨開嘴回答, 結果是正確e, 另外有考體育, 噯佇規定e時間內唗(跑)完1000公尺, 續落做伏地挺身, 我做四十外下, 是我一生上懸(高 )e紀錄, 體育考試e時, 阿爸一直踦佇運動場身邊觀看, 我每做完一項, 伊叨笑笑也鼓勵, 毋知按怎, 我猶(iau)保存彼時e准考證, 受驗番號是234 .

  父母親, 自來叨真關心 阮茲兄弟姊妹, 讀冊e長短, 毋閣我遂無咧計較學校成績e好醜, 自細漢叨認定「無讀冊毋閣吓及格」才是好giosiau43(氣魄), 規工干礁咧行象棋, 抑是咧飼粉鳥爾爾, 學校e成績, 定著真醜 ; 初中時瞬, 補考閣再補考, 即嗎想起來, 有影真don4戆, 嘛真對不起父母親; 吓記咧初中畢業考試, 地理科猶參加第二擺e補考, 險兮(ei)讀袂畢業, 台灣e教育, 偏偏注重死記背誦, 地理考試, 叨考物產, 氣候人, 啥鐵路佗位通佗位, 我感覺真無聊, 安呢 柴柴袂心適, 嘛真了時間喟力,; 真正欲旅行, 咁毋是講, 直接看地圖叨好勢矣, 哪著噯死記 ?

   另外一方面, 我感覺數學e推論, 一步一步攏真有條理, 迭迭有比象棋e奇妙步數, 現出閣卡sui4, 閣卡「奇想天外」e一步, 互人真吓歃(saa5極愛)著安呢, 吓記咧小學三年級抑是四年級e時瞬, 佇兒童雜誌頂頭, 看著「猜數魔術」( 互對方心中選一个1-31中間e整數, 續落才閣問對方e整數, 佇事先做好五張卡片中e佗幾張? 每張卡片有十六个數字, 叨馬上吓凍臆出對方心肝中e整數 )

  我當場互即个奇術迷著矣, 彼噹時, 一絲叨毋知影即个奇術幕後e二進法, 尾也又閣家己逶即个奇術給推廣, 用七張卡片吓凍臆(猜)出1-127中任何整數, 尾也我頻若有機會, 叨吓表演即个奇術, 而且暗中觀察, 咁吓有人親象我細漢赫熱心, 自動來給推廣, 毋閣已經幾十冬矣, 一直無拄著第二个人 .

  數學真正是sui4, 毋管佗一條定理, 我ga一旦了解以上, 叨真輕鬆, 有條有段逶定理給證明, 攏總給背誦起來, 我咧做學生囡仔年代, 逐擺看著教授咧講解呤, 叨噯同時看教科書, 抑是原稿, 奚(he)著真正聽袂落耳, 我是感覺講, 教授單單才教一堂課程爾, 猶叨閣看原稿, 安呢是欲按怎要求學生考試e時瞬, 袂使看筆記, 咁袂歹勢是毋? 彼時瞬, 我心肝頭叨絕對有按算, 後日仔若輪到我教冊e時, 絕對袂凍哪教哪看書, 致使講我教冊即三十冬呤呤, 自來叨毋捌哪教哪看冊抑是原稿, 其實對我來講是真「順理成章」e代誌, 絕對無硬斗安呢 .

  今年2008, 三月, 返來台灣e時, 好朋友賴東昇教授, 猶閣真感佩, 彼年佇台大做助教e時瞬, 輪著我就台呤, 我吓凍將Vander Waerden定理, 真錯綜複雜又閣軂軂長e證明, 逶頭到尾, 完全無看冊, 連肖續一步一步給推演出來 .

                          7.

  講倒返來, 我感覺物理佮化學e推論, 一絲叨無嚴格, 一四界漏空顛誕(音定擔,差錯), 嗯才缺欠必然性, 卡無說服力, 互我袂凍相信伊e結論; 讀台大e時瞬, 有捌修過二擺普通化學, 二擺攏無及格, 上要緊叨是我無認真拍拼, 也叨物理, 化學e 推論, 我實在無法度接受, 致使講我自小學到大學e成績,一直攏無好, 安呢做, 實在無適配做阮老父e孖兒, 互阮老父不時為我e前途來煩惱, 我真正是一个不孝子 .

  我即世人, 干礁有一回, 做了真優良e高材生, 奚 (he) 是我

佇Stnnford  e 頭一冬, 嘛是阮老父在世e最後一冬, 一般來講,研究生一學期上贅修三門課, 毋閣我佇Stanford頭一冬, 每學期攏修五門課, 即五門課攏是研究生e必修課, Real Analysis由得過幾落个國際獎e伊藤清教授擔任, 伊e冊夆翻譯做多種語言, 1980我去京都參加學會時, 又閣拄著即位世界出名e大數學家, 雖然已經經過二十外冬矣赫尼久, 伊猶原吓認出我, 互我「受寵若驚」真歡喜叨是 .

  Complex Analysis由 P. Berg 教授擔任, 學期考試e題目, 又閣贅又閣歹寫, 毋閣我差不多全部給解答出來, 佇我e記池中間, 阮e同窗當中, 無人成績達到我e一半, 其中有一个分數干礁我三分之一e同窗遂得著A,  Modern Analysis由H. L. Royden教授擔任, 學期考試出一題代數佮分析e混合考題, 簡那干礁我一个解答出來e款Functional  analysis由K.de leeuw教授擔任, 講課真精彩; 聽伊e講課, 暗時仔睏佇眠床頂, 目睭kuekue45, 宛那吓凍背出伊日時仔所教e定理佮證明, 落尾仔, 伊做我e博士論文指導教授 .

  Proseminar 由 Lowner ,佮Ornstein二位教授 共同擔任, 逐禮拜, 出五條難題互阮寫, 一學期上尐噯解出四成, 才吓凍及格, 而且欲致(得) A, 叨必須有幾落个真sui喟e 解法,真贅研究生修Prosminar時瞬, 叨干礁春修一門課爾爾, 節省時間 ,才吓凍專心應付即个難關, 抑毋閣呢, 我宛那照常修五門課, Lowner教授真欣賞我, 每一堂課, 都教叫我就(上)台解題目互同窗兮看, 可能是Lowner教授每一節課, 攏指定我就(上 )台, 即聲Ornstein教授, 遂自來叨毋捌叫我就台, 一學期落來, 我「鶴立

